
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

TAJUK KHUTBAH JUMAAT  
 

Siri: 41 /2022 

 

RASULULLAH PEMBAWA RISALAH 

KEDAMAIAN 

 
 

17 Rabiul Awal 1444 H 
Bersamaan 

14 Oktober 2022 
 

 

 

DIKELUARKAN OLEH: 

JABATAN HAL EHWAL AGAMA  

TERENGGANU 

PERINGATAN: 
Adalah diingatkan bahawa sebarang penambahan dan pemindaan 

terhadap isi kandungan teks khutbah yang telah disediakan oleh 

Jabatan Hal Ehwal Agama Terengganu adalah DILARANG. 
 

 Khatib yang bertugas hendaklah menyemak kembali RUKUN, AYAT AL-

QURAN dan helaian muka surat yang diterima. Pastikan teks dibaca 

terlebih dahulu sebelum menyampaikan khutbah. 



2 

 

KHUTBAH PERTAMA 

 

Saya berpesan kepada diri saya sendiri dan juga tuan-tuan sekalian, marilah 

sama-sama kita meningkatkan ketakwaan dan ketaatan kepada Allah SWT 

dengan bersungguh-sungguh melaksanakan segala perintah-Nya dan 

meninggalkan segala larangan-Nya, mudah-mudahan kehidupan kita diberkati 

dan dirahmati Allah di dunia dan akhirat. 

Mimbar Jumaat pada hari ini akan membicarakan khutbah yang bertajuk:                          

Rasulullah Pembawa Risalah Kedamaian 

Sidang Jumaat yang dikasihi Allah 

Sebelum kedatangan Islam keadaan masyarakat pada masa itu hidup dalam 

suasana bermusuh-mushan, kezaliman, penindasan dan kekejaman, golongan 

yang lemah menjadi mangsa golongan yang kuat, kaum wanita dinafikan hak 

mereka, malah mereka hanya menjadi bahan untuk memuaskan nafsu serakah 

lelaki. Kanak-kanak perempuan pula menjadi mangsa keadaan kerana mereka 

dianggap sebagai pembawa sial atau kehinaan kepada keluarga, lalu dibunuh 

atau ditanam hidup-hidup.  

Firman Allah dalam surah al Nahl ayat 58-59: 

چ چ چ ڇ  ڃ ڃ ڃ ڃ چڦ ڄ ڄ ڄ ڄ 

 ڇ ڇ ڇ ڍ ڍ ڌ ڌ ڎ ڎ ڈ ڈ ژ ژ ڑ ڑ ک ک ک

Maksudnya Dan apabila dikhabarkan kepada seseorang dari mereka bahawa 

ia beroleh anak perempuan, muramlah mukanya, sedang ia sangat marah. Ia 

bersembunyi dari orang ramai kerana berita buruk yang disampaikan 

kepadanya; adakah ia akan memelihara anak itu dalam keadaan yang hina, 

atau ia menanamnya hidup-hidup dalam tanah? Ketahuilah! sungguh jahat apa 

yang mereka hukumkan itu. 

Setelah diutuskan Nabi Muhammad SAW sebagai Rasul yang terakhir, 

suasana berubah ke arah yang lebih baik melalui risalah kedamaian bagi 

menyelamatkan mereka dari kekejaman dan mendamaikan mereka dari 

permusuhan.  

Firman Allah dalam surah al Anfal ayat 1 

  ڀ ڀ ڀ ڀ ٺ ٺ ٺ ٺ ٿ ٿ ٿ ٿ ٹ

Maksudnya: Maka bertakwalah kamu kepada Allah dan perbaikilah hubungan 

di antara kamu, dan taatlah kepada Allah dan Rasul-Nya, jika betul kamu orang 

yang beriman. 

Malah pengutusan Baginda juga merupakan rahmat terbesar kepada umat 

manusia pada masa itu dan juga pada masa-masa seterusnya sampai Hari 

Kiamat.  

Firman Allah dalam surah al Anbiya’ 107: 

  ک ک گ گ گ گ

Maksudnya: Dan tiadalah Kami mengutuskan engkau (wahai Muhammad), 

melainkan untuk menjadi rahmat bagi sekalian alam. 

Sidang Jumaat yang dirahmati Allah 

Sejarah Islam telah membuktikan bahawa semasa muda lagi Baginda 

Rasulullah SAW  telah melibatkan diri dalam urusan mendamaikan manusia. 

Antaranya: 

Pertama:  Baginda mendamaikan antara Qabilah-Qabilah Arab yang 

bertelingkah ketika hendak mengembalikan Hajarul Aswad ketempat asalnya 

setelah Ka’bah dibaik pulih dari kerosakan. Dengan penuh hikmah dan 

bijaksana, Baginda mencadangkan supaya dihamparkan kain dan Baginda 

akan mengangkat batu tersebut letak di atas kain berkenaan lalu semua wakil 

Qabilah akan memegang tepi kain dan mengangkatnya ke Ka’bah kemudian 

Baginda sendiri yang akan meletakkannya ke tempat asalnya,  cadangan 

tersebut diterima oleh semua pihak dan selesailah krisis berkenaan yang pada 

mulanya hampir-hampir tercetus peperangan kerana hendak mempertahankan 

maruah Qabilah masing-masing. 

Kedua: Baginda mempersaudarakan antara dua Qabilah terbesar di Madinah 

yang sekian lama bermusuh, iaitu qabilah Aus dan Khazraj. Persengketaan 

dan permusuhan mereka dapat ditamatkan dengan baik melalui persaudaraan 

Islam.  

Firman Allah dalam surah Ali Imran ayat 103. 

  ڃ ڃ چ چ چ چ ڇ ڇ ڇ ڇ ڍ ڍ

ڌ ڌ ڎ ڎ ڈ ڈ ژ ژ ڑ ڑ ک ک ک ک گ 

 گ گ گ

Maksudnya: Dan kenanglah nikmat Allah kepada kamu ketika kamu 

bermusuh-musuhan (semasa jahiliyah dahulu), lalu Allah menyatukan di antara 

hati kamu (sehingga kamu bersatu-padu dengan nikmat Islam), maka 

menjadilah kamu dengan nikmat Allah itu orang Islam yang bersaudara. Dan 

kamu dahulu telah berada di tepi jurang neraka (disebabkan kekufuran kamu 

semasa jahiliyah), lalu Allah selamatkan kamu dari neraka itu (disebabkan 

nikmat Islam juga). Demikianlah Allah menjelaskan kepada kamu ayat-ayat 

keterangan-Nya, supaya kamu mendapat petunjuk hidayah-Nya. 

 

Ketiga: Baginda menjalinkan hubungan baik dan harmoni antara orang Islam 

dengan orang bukan Islam yang tidak memusuhi Islam. Sebagaimana yang 

telah berlaku kepada Asma binti Abu Bakar yang menerima kunjungan ibunya 

yang belum memeluk Islam dan dibenarkan oleh Baginda Rasulullah SAW. Ini 

selaras dengan firman Allah dalam surah al Mumtahanah ayat 8: 

چ چ ڇ ڇ ڇ ڇ ڍ ڍ ڌ ڌ ڎ ڎ  ڃ چ چ

  ڈ ڈ ژ ژ ڑ ڑ ک ک

Maksudnya: Allah tidak melarang kamu daripada berbuat baik dan berlaku adil 

kepada orang-orang yang tidak memerangi kamu kerana agamamu, dan tidak 

mengeluarkan kamu dari kampung halaman kamu; sesungguhnya Allah 

mengasihi orang yang berlaku adil. 

Keempat: Baginda mengadakan perjanjian damai antara orang Islam, Yahudi 

dan lain-lain kaum  di Madinah melalui satu perjanjian yang dikenali sebagai 

Piagam Madinah.  

Semua ini, dilaku bertujuan untuk menjamin keamanan, kedamaian dan 

kesejahteraan hidup. Malah Islam menetang keras segala bentuk provokasi 

yang boleh mencetuskan huruhara dan menghilangkan keharmonian dalam 

masyarakat, Islam sangat mementingkan kedamaian walaupun dengan musuh, 

apabila mereka ingin berdamai.  

Fiman Allah dalam surah al Anfal ayat 61: 

  ئى ی ی ی ی ئج ئح ئم ئى ئي بج بح بخ بم بى

Maksudnya: Dan jika mereka cenderung kepada perdamaian, maka kamu 

juga hendaklah cenderung kepadanya serta bertawakkallah kepada Allah. 

Sesungguhnya Ia Maha Mendengar, lagi Maha Mengetahui. 

 

Sidang Jumaat yang diberkati Allah 

Sempena dengan bulan maulidur Rasul yang mulia ini, marilah kita sama-sama 

melahirkan kecintaan kita kepada Rasullah SAW dengan menghayati risalah 

yang dibawa oleh Baginda, iaitu hidup dengan aman damai dan harmoni, 

eratkan ikatan persaudaraan sesama umat Islam, hindarkanlah diri dari 

berpecah belah sesama Islam, mudah mudahan kita akan menjadi umat yang 

kuat, disegani dan dihormati oleh umat-umat yang lain Insya Allah. 

ٱ ٻ ٻ ٻ ٻ پ پ پ پ ڀ ڀ ڀ ڀ 

  ٺ ٺ ٺ

Maksudnya: Dan taatlah kamu kepada Allah dan RasulNya, dan janganlah 

kamu berbantah-bantahan; kalau tidak nescaya kamu menjadi lemah 

semangat dan hilang kekuatan kamu, dan sabarlah (menghadapi segala 

kesukaran dengan cekal hati); sesungguhnya Allah beserta orang-orang yang 

sabar. 

                                                                           (Surah al AnFal ayat: 46)  

KHUTBAH KEDUA 

 

  

Marilah juga kita memperbanyakkan ucapan selawat dan salam kepada 

Rasulullah SAW sebagaimana firman Allah dalam surah al-Ahzab ayat 56: 

 ڇ ڄ ڄ ڄ ڄ ڃ ڃ ڃ ڃ چ چ چ چ ڇ ڇ

وانُضَغِرَتَ

وكُغِتَ

Ya Allah, wahai Tuhan yang Maha Hidup lagi Maha Mentadbir segala urusan. 

Dengan rahmat-Mu, kami memohon pertolongan.  

 

Perbaikilah segala urusan kami, dan janganlah Engkau biarkan kami 

bersendirian tanpa jagaanMu. Kami mohon berlindung denganMu daripada 

kehilangan nikmat dan pemeliharaanMu. Kami juga berlindung denganMu 

daripada musibah azab dan segala kemurkaanMu.  

 

Wahai Tuhan kami! Ampunilah kami,keluarga kami dan saudara-saudara kami 

yang mendahului kami dalam iman, dan janganlah Engkau jadikan dalam hati 

kami rasa dengki terhadap orang yang beriman. Wahai Tuhan kami! 

sesungguhnya Engkau Maha Belas Kasih Lagi Maha Mengasihani. 

 

 

 

 


